Nafarroako 2010eko Kontu Orokorrei buruzko txostena, Comptos Ganberak egina
Aurkibidea

I. Sarrera 

Comptos Ganberak, araubidetzat duen abenduaren 20ko 19/1984 Foru Legean xedatutakoari jarraikiz, Nafarroako 2010eko Kontu Orokorrak fiskalizatu ditu.

2010eko Nafarroako Kontu Orokorrei buruzko Foru Lege proiektua Nafarroako Gobernuaren 2011ko irailaren 14ko erabakiaren bidez onetsi zen, eta 2011ko irailaren 21ean jaso zen Comptos Ganberan.

Fiskalizazio-lan hau sartu zen Comptos Ganberak 2011rako onetsi zuen fiskalizazio-programan, eta auditoriako bost teknikarik, praktiketan ari den unibertsitate-lizentziatu batek eta auditore batek osaturiko taldeak egin zuen, betiere Comptos Ganberako zerbitzu juridiko, informatiko eta administratiboen laguntzarekin.

Landa-lana 2011ko apiriletik urrira bitartean egin zen.

Eskerrak eman nahi dizkiegu Nafarroako Foru Komunitateko Administrazioko, haren erakunde autonomoetako eta haren sozietate publikoetako langileei, lan hau egiteko emandako laguntzarengatik.

II. Foru sektore publikoa

II.1 Antolaketa.

Honakoak dira foru sektore publikoa osatzen dutenak, Nafarroako Ogasun Publikoari buruzko 13/2007 Foru Legearen ondorioetarako:

· Foru Komunitateko Administrazioa eta hari atxikitako erakunde autonomoak.

· Foru Komunitateko sozietate publikoak. 

· Nafarroako Foru Komunitateko Administrazioko eta haren erakunde publikoetako fundazio publikoak.

· Nafarroako Parlamentua eta haren menpeko organoak; hau da, Comptos Ganbera eta Arartekoa.

· Nafarroako Kontseilua eta Nafarroako Ikus-entzunezkoen Kontseilua.

Hauxe zen foru sektore publikoaren 2010eko irudikapen grafikoa:

* Sozietate publikoak hurrengo orrialdean agertzen dira.

II.2 Araudia

Nafarroako Foru Komunitateko Administrazioari 2010ean aplikatzekoa zaion araudia honako lege- eta erregelamendu-xedapenek osatzen dute, besteak beste:

2010eko ekitaldirako Nafarroako Aurrekontu Orokorrei buruzko abenduaren 23ko 16/2009 Foru Legea.

Apirilaren 4ko 13/2007 Foru Legea, Nafarroako Ogasun Publikoari buruzkoa.

Apirilaren 4ko 14/2007 Foru Legea, Nafarroako Ondareari buruzkoa.

Abenduaren 14ko 13/2000 Foru Lege Orokorra, Tributuei buruzkoa.

Abenduaren 26ko 28/1990 Foru Legea, Estatuaren eta Nafarroako Foru Komunitatearen arteko Hitzarmen Ekonomikoa onesteari buruzkoa.

Abenduaren 3ko 14/2004 Foru Legea, Nafarroako Gobernuari eta Lehendakariari buruzkoa.

Abenduaren 3ko 15/2004 Foru Legea, Nafarroako Foru Komunitateko Administrazioari buruzkoa.

Azaroaren 9ko 11/2005 Foru Legea, Dirulaguntzei buruzkoa.

Ekainaren 9ko 6/2006 Foru Legea, Nafarroako Administrazio Publikoen Kontratuei buruzkoa.

Abuztuaren 30eko 251/1993 Legegintzako Foru Dekretua, Nafarroako Administrazio Publikoen zerbitzuko Langileen Estatutuaren Testu Bategina onesten duena, bai eta haiek garatzeko xedapenak ere.

Abenduaren 20ko 35/2002 Foru Legea, Lurralde Antolamenduari eta Hirigintzari buruzkoa.

1994ko maiatzaren 6ko Agindua, Kontabilitate Publikoaren Plan Orokorra onesten duena. 

Azaroaren 6ko 18/2008 Foru Legea, Nafarroako ekonomia suspertzeko 2009-2011 aldirako neurriei buruzkoa. 
Abenduaren 12ko 18/2001 Legea, Aurrekontu-orekari buruzkoa.

Ekainaren 11ko 12/2010 Foru Legea, Defizit publikoa murrizteko neurri bereziak Nafarroako Foru Komunitatean moldatzen dituena. 

III. Fiskalizazioaren helburua

Finantza- eta legezkotasun-erregulartasunari buruzko fiskalizazioaren helburua da gure iritzia ematea hurrengo gaiei buruz:

a) Ea 2010eko ekitaldiari buruzko Nafarroako Kontu Orokorrek ondarearen eta egoera ekonomikoaren, aurrekontuko likidazioaren eta 2010eko abenduaren 31ko emaitza ekonomikoaren irudi zehatza agertzen duten, aplikatzekoak diren kontabilitate-printzipio eta -arauen arabera.

b) Ea lege indardunak bete diren 2010ean izandako jarduera finantzarioan.

c) Foru Ogasunaren 2010eko ekitaldiko egoera ekonomiko eta finantzarioa.

d) Ea aurreko fiskalizazioetan eginiko gomendioak bete diren.

IV. Fiskalizazioaren norainokoa

Nafarroako Kontu Orokorrak foru sektore publikoa osatzen duten enteen kontuek osatuta daude.

Erregulartasunari buruzko fiskalizazioak aztergai hartu zituen Nafarroako Foru Komunitateko Administrazioaren eta haren erakunde autonomoen 2010eko ekitaldiko urteko kontuak. Haietan, honakoak ageri dira:

· aurrekontuaren likidazioa.

· 95 aurrekontu programatatik, 69 aurrekontu-programaren emaitzen balantze bat eta kudeaketari buruzko txosten bat.

· egoerari buruzko balantzea.

· emaitza ekonomikoari eta ondarearen arloko emaitzari buruzko kontua.

· oroitidazki orokor bat, aurreko egoera-orrietan jasotako informazioa zabaltzen eta iruzkintzen duena.

Fiskalizazioa honako honetan gauzatu da: barne kontrolaren analisia eta berrikuspena egitea aurrekontuko gastuen eta diru-sarreren eta balantzeko kontuen lagin bati eta ekonomia eta ondare arloetako emaitzaren kontuari. Horretarako, hautaketa-probak egin eta lanaren helburuak betetzeko beharrezkotzat jo diren probak baliatu dira.

Espainiako Estatuko Kanpo Kontroleko Organo Publikoak Koordinatzeko Batzordeak onartu eta Comptos Ganberak bere Fiskalizazio Eskuliburuan landutako fiskalizazio-printzipio eta -arauei jarraikiz egin da azterlan hau.

Nafarroako Kontu Orokorrei dagokienez, Comptos Ganberak Nafarroako Parlamentuaren eta haren menpeko organoen 2010eko kontuak, Nafarroako Kontseiluaren kontuak eta Nafarroako Ikus-entzunezkoen Kontseiluaren kontuak fiskalizatu zituen.

Urtero sozietate eta fundazio publikoen auditoria bat egin beharra dago, eta kanpoko profesionalek egiten dute, Ekonomia eta Ogasun Departamentuko Kontu-hartzailetzaren zuzendaritzapean. Auditoria-txosten horiek aztertzea izan da gure lana.

V. Iritzia

Erregulartasuna dela-eta egindako azterketaren ondorio gisa, honako iritzi hau adierazi behar dugu:

V.1 Urteko kontuak

Ibilgetuaren saldoak ez ditu bere barrenean hartzen Nafarroako Foru Komunitateko Administrazioaren eta haren erakunde autonomoen jabetzapeko ondasun guztiak –besteak beste, erabilera orokorrerako inbertsioak eta ibilgetu ez-materialeko inbertsioak–, ez du jasotzen balioa galtzen duten elementuen amortizazioa, eta ez dago oinarrituta ondasunen eta eskubideen inbentarioan. Ez dago Nafarroako Foru Komunitateko Administrazioaren jabetzapeko ondasun guztien inbentario baloratu eta osorik.

Ez dira ez zenbatu, ez erregistratu Administrazioko funtzionarioen pentsio-sistemek sorrarazten dituzten betebehar aktuarialak. 

Aurreko salbuespenak gorabehera, 2010eko ekitaldiko Nafarroako Foru Komunitateko Administrazioaren eta haren erakunde autonomoen urteko kontuek irudi zehatza agertzen dute, muntadunak diren alderdi guztietan, 2010eko abenduaren 31ko ondareari eta finantza-egoerari, 2010eko ekitaldiko aurrekontuaren likidazioari eta 2010eko ekitaldiko emaitza ekonomiko eta ondarezkoari buruz, aplikatzekoa den informazio finantzarioari buruzko lege-esparruan jasotako kontabilitateko printzipio eta irizpideei jarraituz. 

V.2 Legezkotasuna

Nafarroako Foru Komunitateko Administrazioaren eta haren erakunde autonomoen jarduera finantzarioa 2010ean, oro har, legezkotasun printzipioaren araberakoa izan da.

V.3 Egoera ekonomiko eta finantzarioa

2010erako Nafarroako aurrekontu orokorra onetsi zenean, gastuen eta diru-sarreren hasierako aurreikuspenek 4.409,23 milioi  euro egiten zuten. 2010eko ekitaldian zehar, 4.301,25 milioi euroko gastuak egin ziren, 2009an baino ehuneko 1,63 gutxiago hain zuzen ere. Diru-sarrerak, berriz, 4.410,56 milioi eurokoak izan ziren, 2009an baino ehuneko 4,5 gehiago.

Hona Nafarroako Foru Komunitateko Administrazioaren eta haren erakunde autonomoen egoera finantzarioari buruzko adierazle batzuk, 2008, 2009 eta 2010. urteetakoak:

Euroak, milioitan
	
	2008
	2009
	2010
	Aldea 
2010/09
	Aldea
 2010/08

	Diru-sarrera arruntak
	3.849,62
	3.846,08
	3.744,77
	% -3
	% -3

	Gastu arruntak
	3.330,64
	3.366,15
	3.328,29
	% -1
	% -0,07

	Aurrezki gordina
	518,98
	479,93
	416,48
	% -13
	% -20

	Inbertsioak eta bestelako kapital gastuak
	977,37
	965,75
	848,86
	% -12
	% -13

	Kapitaleko diru-sarrerak
	133,97
	135,78
	47,56
	% -65
	% -64

	Kapital defizita
	843,40
	829,97
	801,30
	% -3
	% -5

	Defizit ez finantzarioa
	324,42
	350,04
	384,82
	% 10
	% 19

	Aurrekontuaren saldo doitua
	8,56
	-89,63
	113,38
	% -226
	% 1.225

	Gastu orokorretarako diruzaintza-gerakina
	100,50
	-147,16
	-126,37
	% 14
	% -226

	Administrazioaren zorra
	815,51
	1.030,24
	1.524,24(1)
	% 48
	% 87

	Zorpetze-maila
	% 2,36
	% 0,91
	% 3,87
	% 325
	% 64

	Zorpetze-maila, gastu fiskalik gabe
	% 2,63
	% 1,01
	% 4,24
	% 320
	% 61

	Zorpetze-muga
	% 14,28
	% 13,39
	% 12,24
	% -9
	% -14

	Zorpetze-muga, gastu fiskalik gabe
	% 6,89
	% 6,20
	% 6,18
	% -0,3
	% -10

	Enpresa publikoen zorrak (bateratu gabeko datuak)
	166,19
	205,94
	299,3
	% 45
	% 80


(1) 2010eko zor biziaren eta 2009an zegoenaren arteko 494 milioiko aldea 2010ean eginiko hurrengo eragiketei zor zaie: 384 milioiko zor publikoaren jaulkipena; 213 milioiko mailegu hitzartuak eta zorraren eta maileguen amortizazioa, 103 milioi eurokoa.
2010ean, diru-sarrera arruntek 3.744,77 milioi euro egiten zuten, 2009an baino ehuneko hiru gutxiago hain zuzen, eta gastu arruntek (langile-gastuak, ondasun arruntak eta zerbitzuak, gastu finantzarioak eta transferentzia arruntak), berriz, 3.328,29 milioi euro; hain zuzen ere, 2009an baino ehuneko bat gutxiago. Horrenbestez, 416,48 milioi euroko aurrezki garbia lortu zen, 2009an sortutakoa baino ehuneko 13 txikiagoa.

Bestalde, 801,3 milioi euroko kapital-defizita lortu zen, 2009an baino ehuneko hiru txikiagoa, 2010ean eginiko kapitaleko gastuak 2009an egindakoak baino ehuneko 12 txikiagoak izan zirelako, funtsean. 

2010eko aurrekontu-exekuzioan lortutako defizit ez-finantzarioa 384,82 milioi eurokoa izan zen. Defizit hori eta zorraren amortizazio-gastuak –103,2 milioi euro– 2010ean hitzartutako zorraren bitartez finantzatu ziren, eta 113 milioi euroko aurrekontu-saldo doitua sortu zen, 2009an lortutako 89,63 milioiko saldo negatiboaren aldean. 

Gastu orokorretarako diruzaintzako gerakina 126,37 milioi negatiboa izan zen, nahiz eta 21 milioi hobera egin zuen 2009ko ekitaldikoaren aldean. Hala eta guztiz ere, hurrengo ekitaldiko gastuak finantzatzeko likidezia-arazoek beren horretan diraute.

2010eko abenduaren 31ko zorra, 1.524,24 milioi eurokoa zena, lurraldeko BPGaren ehuneko 8,20 zen. 2010ean, Foru Ogasunak diru-sarrera arrunten ehuneko 3,87ko zorpetze-maila zeukan (ehuneko 4,24koa, onura fiskalak kontuan hartzen ez badira). 

Horrenbestez, diru-sarrera arruntek gastu arruntek baino proportzio handiagoan behera egin izana eta zorra –eta, beraz, finantza-zama– 2008tik 2010era nabarmen handitu izana beraiekin ekartzen ari dira baliabide arrunten gaindikinak progresiboki behera egitea. 

Bestalde, behera egin dute 2010ean eginiko inbertsioek, 2008koekin eta 2009koekin alderatuta, eta 2010eko ekitaldia ixteko garaian, ez dago 2011n gastuak finantzatzeko baliabide likidorik.

· Aurrekontu-egonkortasuna

Aurrekontu-egonkortasunari buruzko abenduaren 12ko 18/2001 Lege Orokorraren arabera, aurrekontu-egonkortasuna oreka- edo superabit-egoera bat da, finantzatze-gaitasunaren terminoetan, Kontu Nazional eta Erregionalei buruzko Sistemaren (SEC-95) arabera.

Foru Komunitatearen kasuan, aurrekontu-egonkortasunaren xedearen kalkulurako kontuan harturiko enteak administrazio publikotzat jotzen direnak dira; hau da, Foru Komunitateko Administrazioa eta haren erakunde autonomoak, Parlamentua eta haren menpeko enteak, unibertsitate publikoa eta gehienbat merkataritzako diru-sarrerekin finantzatzen ez diren zerbitzuak eta ondasunak ematen dituzten Foru Komunitateko sozietate publikoak.

Ekitaldi bateko aurrekontu-emaitzaren –384,82 milioi 2010ean– eta aurrekontu-egonkortasunaren ondorioetarako emaitzaren –564 milioi 2010ean– aldea zor zaie aurrekontu-egonkortasuna kalkulatzeko SEC-95eko kontabilitate-irizpideen eta aurrekontu-kontabilitatearen irizpideen artean dauden desadostasunei; honakoak dira, besteak beste, desadostasun horiek:

– Tributuen tratamendua, zeren eta egonkortasunaren terminoetan kutxaren irizpidea erabiltzen baita sortzapenaren aurrekontu-irizpidea erabili beharrean. Hartara, zalantzazko diru-bilketaren kontzeptuarengatiko doikuntza bat egiten da ekitaldian sortu diren baina kobratu ez diren tributuetan.

– Aurrekontu-egonkortasuna kalkulatzeko, finantzatutako zenbait azpiegitura kontatzen dira, hain zuzen ere sektore pribatuak itzalpeko bidesariaren formularen bitartez eraiki eta kudeatutakoak. Nafarroaren kasuan, Pirinioetako A-21 Autobia eta Nafarroako Ubideko eremu ureztagarriko ureztalurrak jasotzen dira, baina ez A-12 Bideko Autobia, jada eraikita dagoena. 

Estatuaren Kontu-hartzailetza Orokorra da administrazio publikoen sektoreko kontu ekonomikoak egiteko organo eskuduna, eta Ekonomia eta Ogasun Ministerioak neurtzen du aurrekontu-egonkortasunaren helburua betetzen ote den.

2010erako ezarritako aurrekontu-egonkortasuneko helburua erregioko BPGaren ehuneko 2,4an finkatu zen. Administrazio orokorraren eta haren erakunde autonomoen aurrekontuaren exekuziotik 384,82 milioi euroko defizit ez-finantzario bat lortu zen (erregioko BPGaren ehuneko 2,07), eta Estatuaren Kontu-hartzailetza orokorrak eginiko doikuntzen ondorioz (zalantzazko diru-bilketari dagozkion 105 milioi euro eta aurrekontuan islatu gabeko inbertsioengatiko 113 milioi euro, nagusiki), 564 milioi euroraino iritsi zen, hain zuzen ere erregioko BPGaren ehuneko 3,03raino –2010erako finkatutako egonkortasun helburua baino ehuneko 0,63 puntu gehiago, beraz–. Txosten honen 2. eranskinean erakusten dugu 2008, 2009 eta 2010. urteetan aurrekontu-egonkortasunaren helburua betetzeko dauden finantzaketa-premien xehakapena.

Nafarroako Foru Komunitaterako aurrekontu-berrorekatzeari buruzko 2009-2013 Plan ekonomiko-finantzarioak, Gobernuak 2010ean onetsi zuenak, erregioko BPGaren ehuneko 2,57ko finantzaketa-premiak aurreikusi zituen, eta ehuneko hori kalkulatu zen diru-sarrerei kenduz ekitaldi horretarako aurreikusitako gastu ez-finantzarioak, plan horretan definitutako neurri zuzentzaileen arabera.

V.4 Gomendioen betetzea

Aurreko fiskalizazioetan emandako honako gomendioak bete dira:

– Zorraren finantza-zama etorkizuneko gastu-konpromisoetan sartu da. Horrela, 2011ko ekitaldirako, 141,2 milioi euroko finantza-zama aurreikusi da. Hartatik, 50 milioi interesei dagozkie eta 91,2 milioi, berriz, amortizazioari.

– Aurrekontuaren exekuzioan pasibo finantzarioen handitzeak eta gutxitzeak jaso dira, zorpetzearen amortizazioa zor berriaren jaulkipenarekin konpentsatu gabe.

–Gobernua aurrera egiten ari da enpresa publikoak berregituratzeko prozesuan. Horrela, 2010ean, Enpresen Sektore Publikoa Antolatzeko eta Berregituratzeko Plan Estrategikoa onetsi zen, eta Foru erkidegoko Administrazioak partaidetzaren gehiengoa duen enpresak 38 izatetik 13 izatera pasa dira.

Txosten honen VIII. epigrafean, indarrean jarraitzen duten gomendio nagusien zerrenda ematen dugu.

VI. Nafarroako Foru Komunitateko Administrazioaren eta haren erakunde autonomoen urteko kontuak.

Ondoren, Foru Komunitateko Administrazioaren urteko kontuak osatzen dituzten kontabilitateko egoera-orri batzuk aurkezten ditugu.

VI.1. Liquidación del presupuesto de 2010eko aurrekontuaren likidazioa.

2010eko gastu-aurrekontuaren likidazioa, kapitulu ekonomikoen arabera

                                               (euroak, milakotan)
	Kapitulu ekonomikoa
	Hasierako aurrekontua
	Aurrekontu-
	aldaketa
bateratua
	Gastuak
	Ordainketak

	Langile-gastuak
	1.194.326
	-1.020
	1.193.306
	1.164.024
	1.163.550

	Ondasun arruntetako gastuak
	521.184
	65.699
	586.883
	575.082
	479.804

	Finantza-gastuak
	56.053
	-14.042
	42.011
	41.783
	41.690

	Transferentzia arruntak
	1.555.830
	24.162
	1.579.992
	1.547.407
	1.462.547

	Kreditu orokorra (1)
	25.230
	0
	25.230
	0
	0

	Inbertsio errealak
	345.627
	-15.844
	329.783
	273.586
	216.235

	Kapital-transferentziak 
	692.895
	-23.517
	669.378
	575.269
	466.901

	Aktibo finantzarioak
	17.802
	3.868
	21.670
	20.888
	20.888

	Pasibo finantzarioak
	280
	103.207
	103.487
	103.208
	103.208

	Guztira
	4.409.227
	142.513
	4.551.740
	4.301.249
	3.954.823


(1) Bidezkoa denean, kreditu-gehikuntzak, kreditu bereziak, kreditu-gehigarriak eta kreditu-sartzeak
    finantzatzeko kreditua.
2010eko diru-sarreren aurrekontuaren likidazioa, kapitulu ekonomikoen arabera

                                               (euroak, milakotan)
	Kapitulu ekonomikoa
	Hasierako aurrekontua
	Aurrekontu-
	aldaketa
bateratua
	Betebehar
aitortuak.
	Kobrantzak

	Zuzeneko zergak
	1.878.671
	0
	1.878.671
	1.601.724
	1.593.676

	Zeharkako zergak
	1.577.709
	0
	1.577.709
	1.655.303
	1.538.929

	Tasak, prezio publikoak eta bestelakoak
	313.498
	6.124
	319.622
	395.916
	367.354

	Transferentzia arruntak
	67.547
	15.797
	83.344
	76.085
	73.539

	Ondare bidezko diru-sarrerak
	22.995
	914
	23.909
	15.746
	8.973

	Inbertsio errealen besterentzea
	6.374
	31
	6.405
	6.395
	6.161

	Kapital-transferentziak
	24.251
	13.379
	37.630
	41.166
	38.945

	Aktibo finantzarioak
	23.081
	70
	23.151
	23.017
	22.676

	Pasibo finantzarioak
	495.100
	106.199
	601.299
	595.210
	595.210

	Guztira
	4.409.227
	142.513
	4.551.740
	4.410.562
	4.245.463


2010eko ekitaldiko aurrekontu-emaitza 

(euroak, milakotan)
	           Kontzeptuak
	Aitorturiko eskubideak
	Betebehar
aitortuak
	Zenbatekoa

	1. Eragiketa arruntak
	3.744.775
	3.328.297
	416.477

	2. Kapital-eragiketak
	47.561
	848.856
	-801.295

	3. Finantza-aktiboekiko eragiketak
	23.017
	20.888
	2.129

	I. EKITALDIKO AURREKONTU-EMAITZA
	3.815.352
	4.198.041
	-382.689

	II. FINANTZA-PASIBOEN ALDAKETA GARBIA
	595.210
	103.208
	492.003

	III. EKITALDIKO AURREKONTUAREN SALDOA
	
	
	109.314

	4. Diruzaintzako gerakinaren bidez finantzatutako betebehar aitortuak.
	
	
	70

	5. Ekitaldiari egotz dakizkiokeen finantzaketa-desbideratze negatiboak
	
	
	10.654

	6. Ekitaldiari egotz dakizkiokeen finantzaketa-desbideratze positiboak
	
	
	6.661

	IV. EKITALDIKO AURREKONTUAREN SALDO DOITUA (III + 4 + 5 – 6)
	
	
	113.376


VI.2. 2010eko abenduaren 31ko egoera-balantzea

                                                                    (euroak, milakotan)
	AKTIBOA
	Ekitaldia

2010
	Ekitaldia

2009

	A) Ibilgetua
	2.381.174
	2.257.826

	III. Ibilgetu materialak
	1.882.124
	1.737.205

	1. Lursailak eta eraikinak
	1.257.070
	1.137.667

	2. Instalazio teknikoak eta makineria
	65.218
	62.987

	3. Tresneria eta altzariak
	330.934
	314.662

	4. Beste hainbat ibilgetu 
	228.902
	221.889

	V. Finantza-inbertsio iraunkorrak
	499.050
	520.621

	1. Epe luzerako baloreen zorroa 
	360.692
	508.379

	2. Epe luzerako bestelako inbertsio eta kredituak
	155.869
	160.093

	3. Epe luzerako eratutako fidantza eta gordailuak
	25
	25

	4. (Hornidurak)
	-17.536
	-147.876

	
	
	

	B) ZENBAIT EKITALDITAN BANATU BEHARREKO GASTUAK
	1.714
	127

	
	
	

	C) Aktibo zirkulatzailea
	473.856
	479.242

	I. Izakinak 
	9.824
	10.062

	2. Lehengaiak eta beste hornigai batzuk
	9.824
	10.062

	II. Zordunak 
	289.372
	269.626

	1. Aurrekontu-zordunak
	581.659
	520.382

	2. Aurrekontuetatik kanpoko zordunak
	403
	138

	3. Beste erakunde publiko batzuen konturako baliabideak administratzeagatiko zordunak 
	146
	164

	5. Bestelako zordunak 
	7.095
	6.141

	6 (Hornidurak)
	-299.931
	-257.199

	III. Aldi baterako inbertsio finantzarioak
	4.625
	4.675

	2. Epe laburrerako bestelako inbertsio eta kredituak 
	4.623
	4.673

	3. Epe laburrerako eratutako fidantza eta gordailuak 
	2
	2

	IV. Diruzaintza 
	170.036
	194.878

	GUZTIRA, OROKORREAN (A+B+C)
	2.856.744
	2.737.195


                                                               (euroak, milakotan)
	    PASIBOA
	Ekitaldia

2010
	Ekitaldia

2009

	A) Funts berekiak
	887.858
	1.187.807

	I. Ondarea 
	1.612.784
	1.976.575

	1. Ondarea 
	1.612.784
	1.976.575

	III. Aurreko ekitaldietako emaitzak 
	-424.977
	-363.788

	1. Aurreko ekitaldiko emaitza
	-424.977
	-363.788

	IV. Ekitaldiko emaitzak 
	-299.949
	-424.977

	C) Epe luzeko hartzekodunak
	1.494.623
	970.843

	I. Obligazioen eta bestelako balore negoziagarrien jaulkipenak
	954.352
	600.352

	1. Obligazioak eta bonoak 
	954.352
	600.352

	II. Epe luzeko bestelako zorrak 
	540.271
	370.491

	2. Bestelako zorrak 
	539.687
	369.887

	4. Epe luzerako jasotako fidantzak eta gordailuak
	584
	604

	D) Epe laburreko hartzekodunak 
	474.263
	578.545

	I. Obligazioen eta bestelako balore negoziagarrien jaulkipenak
	30.000
	60.000

	1. Epe laburreko obligazioak eta bonoak 
	30.000
	60.000

	III. Hartzekodunak 
	444.263
	518.545

	1. Aurrekontuko hartzekodunak 
	425.132
	502.456

	3. Beste erakunde publiko batzuen konturako baliabideak administratzeagatiko hartzekodunak 
	4.387
	6.429

	4. Administrazio publikoak 
	2.818
	2.920

	5. Beste hartzekodunak
	9.392
	4.381

	6. Epe laburrean jasotako fidantzak eta gordailuak 
	2.534
	2.359

	GUZTIRA, OROKORREAN (A+C+D) 
	2.856.744
	2.737.195


VI.3. 2010eko abenduaren 31ko emaitzen kontua 

                                                                (euroak, milakotan)
	ZORRA
	Ekitaldia

2010
	Ekitaldia

2009

	A) Gastuak
	
	

	2. Hornidurak 
	243.982
	199.187

	 b) Ekitaldiko kontsumoak 
	243.982
	199.187

	3. Kudeaketa arrunteko beste gastu batzuk
	1.591.761
	1.718.097

	 a) Langile-gastuak.
	1.103.847
	1.119.202

	 a.1) Soldatak eta ordainsariak 
	937.298
	947.918

	 a.2) Gizarte-zamak 
	166.549
	171.284

	 b) Gizarte-prestazioak
	61.173
	57.600

	 d) Trafiko horniduretako aldaketak
	42.732
	65.952

	 d.1) Hornigaien aldaketa eta kobraezinak diren kredituen galerak 
	42.732
	65.952

	 e) Beste kudeaketa-gastu batzuk
	324.487
	320.325

	 e.1) Kanpoko zerbitzuak
	324.468
	320.318

	 e.2) Tributuak 
	19
	7

	 f) Finantza-gastuak eta antzekoak
	41.986
	35.135

	 f.1) Zorrak direla eta 
	41.986
	35.135

	 g) Finantza-inbertsioetarako horniduren aldaketa 
	17.536
	119.882

	4. Transferentziak eta diru-laguntzak 
	2.122.222
	2.267.194

	 a) Transferentzia arruntak 
	1.546.952
	1.642.542

	 c) Kapital-transferentziak 
	575.269
	624.652

	5. Ezohiko galerak eta gastuak 
	136.264
	224.984

	 a) Ibilgetutik heldu diren galerak
	2
	0

	 c) Aparteko gastuak 
	124.846
	212.328

	 d) Beste ekitaldi batzuetako gastuak eta galerak
	11.416
	12.656

	SALDO HARTZEKODUNA (AURREZKIA)
	
	

	Zorrak, guztira
	4.094.229
	4.409.463


                                                              (euroak, milakotan)

	HARTZEKOA
	Ekitaldia

2010
	Ekitaldia

2009

	B) Diru-sarrerak
	
	

	1. Ohiko kudeaketako diru-sarrerak
	3.290.703
	3.437.381

	 a) Tributu bidezko diru-sarrerak 
	3.274.436
	3.422.648

	 a.1) Pertsona fisikoen errentaren gaineko zerga
	1.279.957
	1.369.918

	 a.2) Sozietateen gaineko zerga
	281.030
	571.072

	 a.3) Oinordetzen eta dohaintzen gaineko zerga
	40.457
	39.205

	 a.4) Ondarearen gaineko zerga 
	0
	0

	 a.9) Ondare-eskualdaketen eta EJDen gaineko zerga.
	71.833
	74.273

	 a.10) Balio erantsiaren gaineko zerga 
	1.115.426
	904.170

	 a.11) Zerga bereziak 
	468.045
	444.064

	 a.12) Zuzeneko zerga iraungiak
	279
	3.921

	 a.15) Zerbitzuak emateagatiko tasak
	17.409
	16.025

	 b) Kotizazio sozialak 
	4.206
	3.732

	 c) Zerbitzu-emateak.
	12.061
	11.000

	 c.1) Zerbitzu-emateagatiko prezio publikoak
	12.061
	11.000

	2. Ohiko kudeaketako beste diru-sarrera batzuk
	378.111
	336.903

	 a) Diru-itzultzeak
	280.101
	224.534

	 c) Salmentak eta zerbitzu-emateak. 
	33.638
	24.444

	 c)Kudeaketako beste diru-sarrera batzuk 
	41.028
	56.234

	 c.1) Diru-sarrera osagarriak eta kudeaketa arrunteko beste batzuk
	41.028
	56.234

	 d) Kapitaleko parte-hartzeengatiko diru-sarrerak 
	1
	9.775

	 f) Beste diru-sarrera finantzario batzuk
	23.342
	21.916

	 f.1) Beste interes batzuk 
	23.342
	21.916

	3. Transferentziak eta diru-laguntzak 
	117.339
	195.296

	  a) Transferentzia arruntak 
	76.085
	71.801

	  b) Kapital-transferentziak 
	41.254
	123.495

	5. Ezohiko irabazi eta diru-sarrerak 
	8.127
	14.906

	  a) Ibilgetutik heldu diren etekinak 
	525
	240

	  d) Beste ekitaldi batzuetako diru-sarrerak eta etekinak
	7.602
	14.666

	Saldo zorduna (DESAURREZKIA)
	299.949
	424.977

	Hartzekoa, guztira
	4.094.229
	4.409.463


VI.4. 2010eko abenduaren 31ko diruzaintzako gerakina.

(euroak, milakotan)
	KOBRATZEKO DAUDEN ESKUBIDEAK
	
	197.489

	Diru-sarreren aurrekontua: aurtengo ekitaldia
	476.179
	195.500

	Diru-bilketa zaileko eskubideak
	-279.724
	

	Aplikatzekoak diren kontusailengatiko gutxiagotzea
	-955
	

	Diru-sarreren aurrekontua: itxitako ekitaldiak
	14.551
	841

	Diru-bilketa zaileko eskubideak
	-13.709
	

	Aurrekontuz besteko diru-sarrerak
	1.308
	1.148

	Aurrekontuz besteko eskubideak, diru-bilketa zailekoak
	-160
	

	ORDAINTZEKO DAUDEN BETEBEHARRAK
	
	444.232

	Gastuen aurrekontua: aurtengo ekitaldia
	390.439
	390.439

	Gastuen aurrekontua: itxitako ekitaldiak
	29.022
	29.022

	Aurrekontuz besteko gastuak
	24.771
	24.771

	FUNTS LIKIDOAK
	
	174.659

	Funts likidoak, guztira
	174.659
	

	
	
	

	DIRUZAINTZAKO GERAKINA, GUZTIRA
	
	-72.084

	
	
	

	Diruzaintzako gerakina, Karbono Funtsari atxikitakoa
	
	4.623

	Diruzaintzako gerakina, Toki Ogasunen Funtsari atxikitakoa
	
	39.300

	Finantziazioaren desbideratze metatu positiboak
	
	10.362

	ATXIKITAKO DIRUZAINTZAKO GERAKINA
	
	54.285

	DIRUZAINTZAKO GERAKINA, GASTU OROKORRETARAKO
	
	-126.369


VII. Erregulartasunari buruzko fiskalizazioaren iruzkinak eta ondorioak

Ondoren, eginiko fiskalizazioaren ondorio nagusien gaineko iruzkina eginen dugu. 

VII.1 Aurrekontu Orokorrak eta Nafarroako Kontu Orokorrak

2010erako Nafarroako Aurrekontu Orokorrak abenduaren 23ko 16/2009 Foru Legearen bitartez onetsi ziren. Diru-sarreren eta gastuen aurreikuspenak 4.409,23 milioi eurokoak izan ziren, hasiera batean. 

Hasierako aurrekontuan ez ziren sartu 2010ean zor publikoaren amortizazioari eta maileguei aurre egiteko behar ziren kredituak; guztira, 103,2 milioi euro. Hala eta guztiz ere, amortizazioa kontabilizatu da hura konpentsatu gabe haren finantzaketarako erabili zen zor-jaulkipenarengatiko diru-sarrerekin.

Egiaztatu dugu Osasun Departamentuko gastu arrunteko kontusailetan –sendagaiena, osasun-hitzarmenena eta laborategiko produktu kimikoena, besteak beste– 2010eko aurrekontuaren hasierako kreditua nabarmen txikiagoa dela aurreko ekitaldiko gastua baino eta 2010ean eginiko gastua baino. 

Horrela, Kontu Orokorren oroitidazkian, esaten da hasierako aurrekontu-zuzkiduretan izan diren handitze garrantzitsuenak Osasun Departamentuan gertatu direla, haren kontusailetan guztira 81 milioi euro gehiago jarri baitira.
409. kontuak, aurrekontuari aplikatzeko dauden hartzekodunenak, 351.644 euroko saldoa dauka 2010eko abenduaren 31n –2010eko urtarrilaren 1ean, berriz, 6.669.873 euro zeukan–. Horrenbestez, nabarmen jaitsi dira kontabilizatuta dauden eta 2010eko aurrekontuan aplikatu ez diren osasun gastuak.

Gastuen aurrekontuetako aldaketek 142,51 milioi euro egin zuten; hain zuzen ere, hasierako kredituen ehuneko hiru. Aldaketak organo eskudunak onetsi zituen, eta aurrekontu-arauetan ezarritako lege-mugak errespetatu ziren. 

Nafarroako Foru Komunitateko Administrazioak ez du kontabilitate-plan berekirik onetsi, eta, beraz, 1994ko maiatzaren 6ko aginduaren bitartez onetsitako kontabilitate publikoko plan orokorra aplikatzen du.

Horri buruz, adierazi beharra daukagu apirilaren 13ko EHA/1037/2010 Aginduaren bitartez Kontabilitate Publikoko Plan Orokor berri onetsi zela, eta 2011ko urtarrilaren 1ean hartu zuela indarra.

VII.2 Aurrekontuaren likidazioari buruzko azterketa
· Diru-sarrerak

2010an aitortutako eskubideek 4.410,56 milioi euro egin zuten, eta nagusiki honako kontzeptuei dagozkie: ehuneko 38, zeharkako zergei; ehuneko 36, zuzeneko zergei; ehuneko 13,5, pasibo finantzarioei; eta ehuneko 9, azkenik, tasei, prezio publikoei eta beste diru-sarrera batzuei. 

Diru-sarreren exekuzio mailak aurreikuspen bateratuen ehuneko 97 egin zuen. Ehuneko horren gainetik zeharkako zergak nabarmentzen dira, exekuzioaren ehuneko 105ekin, bai eta tasak, prezio publikoak eta bestelako diru-sarrerak ere, ehuneko 124rekin. Diru-sarreren guztizkoaren exekuzioaren ehuneko 97ren azpitik, zuzeneko zergak daude. Haiek direla-eta, aurreikuspen bateratuen ehuneko 85 exekutatu ziren.

2010ean sortutako diru-sarrerak 2009koak baino ehuneko 4,5 handiagoak izan ziren. Aldaketa hori azaldu daiteke pasibo finantzarioek (zorraren jaulkipena eta jasotako maileguak) izan duten ehuneko 177ko igoerarengatik, BEZaren ehuneko 23ko igoerarengatik (BEZaren tipoak 2010eko uztailaren 1ean igo ziren: orokorra ehuneko 16tik 18ra, eta murriztua ehuneko 7tik 8ra) eta Estatuarentzako 2009ko ekarpenaren behin betiko likidazioaren kontzeptuan izan diren 268,62 milioiko diru-sarrerengatik (aurreko urtean baino 55 milioi gehiago). 

Aitzitik, sozietateen gaineko zergak ehuneko 58 egin zuen behera; PFEZk ehuneko 7, eta egoiliar ez direnen errentaren gaineko zergak, berriz, ehuneko 31; bestalde, Sprin enpresa publikotik 97 milioi gutxiago jaso ziren Errepideak Azkartzeko Planerako.

· Gastuak

2010ean aitortutako betebeharrak 4.301,25 milioi eurokoak izan ziren, 2009an baino ehuneko 1,63 gutxiago (71,43 milioi euro). Izan ere, inbertsioek ehuneko 20 egin zuten behera; kapitaleko inbertsioek, ehuneko 8; transferentzia arruntek, ehuneko 6, eta langile-gastuek, ehuneko 1. Aitzitik, ehuneko 12 gora egin zuten ondasun arruntengatiko eta zerbitzuengatiko gastuek, eta finantza-zama –gastu guztien ehuneko 3 baizik ez dena– 109,84 milioi euro handiagoa izan da 2009an baino, zor publikoaren (60 milioi) eta maileguen (43,2 milioi) amortizazioaren ondorioz.

Horrenbestez, 2010eko gastuak aurreko ekitaldikoaren aldean izan duen jaitsiera inbertsioen kapituluan zentratu zen batez ere. 

Gastuek kreditu bateratuaren ehuneko 94ko exekuzioa izan zuten. Kapitulu guztiek ehuneko horren gainetiko exekuzioa izan dute, salbu eta inbertsioenak eta kapital-transferentzienak, horien exekuzioa kreditu bateratuen ehuneko 83koa eta 86koa izan baita, hurrenez hurren. 

Gastuen ehuneko 36 transferentzia arruntei dagokie; ehuneko 27, langileengatiko gastuei; ehuneko 13, ondasun arruntei eta zerbitzuei; ehuneko 13, kapital-transferentziei; ehuneko sei, inbertsioei, eta ehuneko hiru, finantza-zamari.

Osasun Departamentuari gastu guztiaren ehuneko 24 dagokio; Hezkuntzari, ehuneko 16; Ekonomia eta Ogasunari, ehuneko 16 (Estatuarekiko hitzarmen ekonomikoaren ondorioz), eta Familia, Gazteria, Kirol eta Gizarte Gaietako Departamentuari, azkenik, ehuneko bederatzi.

· Hasierako aurrekontua noraino bete den.

Hurrengo tauletan erakusten dira diru-sarreren eta gastuen kapituluen exekuzioan hasierako aurreikuspenen aldean izan diren desbideratzeak.

                                                       Euroak, milioitan

	DIRU-SARRERAK
	Hasierako aurreikuspena
	Gauzatua
	Aldea
	Desbideraketaren %

	Zuzeneko zergak
	1.878,67
	1.601,72
	-276,95
	% -15

	Zeharkako zergak
	1.577,71
	1.655,30
	77,59
	% 5

	Tasak, prezioak eta bestelako diru-sarrerak
	313,50
	395,92
	82,42
	% 26

	Ohiko transferentziak
	67,55
	76,09
	8,54
	% 13

	Ondare bidezko diru-sarrerak
	22,99
	15,74
	-7,25
	% -31

	Inbertsioen besterentzea
	6,37
	6,39
	0,02
	0

	Kapital transferentziak
	24,25
	41,17
	16,92
	% 70

	Aktibo finantzarioak
	23,08
	23,02
	-0,06
	0

	Pasibo finantzarioak
	495,10
	595,21
	100,11
	% 21

	Diru-sarrerak, guztira
	4.409,22
	4.410,56
	1,34
	% 0,03


                                                       Euroak, milioitan

	GASTUAK
	Hasierako kreditua
	Gauzatua
	Aldea
	Desbideraketaren %

	Langileak
	1.194,32
	1.164,02
	-30,3
	% -2,5

	Ondasun arruntak eta zerbitzuak
	521,18
	575,08
	53,9
	% 10

	Finantzarioak
	56,05
	41,78
	-14,27
	% -25

	Transferentzia arruntak
	1.555,83
	1.547,41
	-8,42
	% -0,5

	Osoko kreditua
	25,23
	0
	-25,23
	

	Inbertsioak
	345,63
	273,59
	-72,04
	% -21

	Kapital transferentziak
	692,89
	575,27
	-117,62
	% -17

	Aktibo finantzarioak
	17,80
	20,89
	3,09
	% 17

	Pasibo finantzarioak
	0,28
	103,21
	102,93
	% 36.761

	Gastuak, guztira
	4.409,22
	4.301,25
	-107,96
	% -2,4


Sortutako diru-sarreren guztizkoa hasierako aurreikuspenen guztizkoaren antzekoa izan zen (1,34 milioi gehiago baizik ez), diru-sarreren kapituluen exekuzioan izan diren desbideratzeen eragin neutroaren ondorioz.  Horrela, zuzeneko zergak aurreikusitakoak baino 276,95 milioi gutxiago izan ziren, baina 77,59 milioi gehiago lortu ziren zeharkako zergen bitartez, eta 82,42 milioi gehiago Estatuarentzako behin betiko ekarpenarengatik. Gainera, 2010ean hitzartutako zorpetzeak 100,11 milioi gehiago izan ditu hasieran aurrekontuan jasotakoak baino.

Sortutako gastuak 107,96 milioi gutxiago izan ziren aurreikusitako kredituak baino, batez ere kapitaleko gastuengatik; hain zuzen ere, aurrekontuetan jasotakoak baino 189,66 milioi gutxiago izan baitziren. Bestalde, langile-gastuetan 30 milioi gutxiago exekutatu ziren hasierako kredituetan jasotakoak baino. Ondasun arruntak eta zerbitzuak, berriz, gora desbideratu ziren; 54 milioi, hain zuzen ere.

Horrenbestez, hasierako aurrekontuaren eta haren exekuzioaren arteko desbideratzeak nabarmenak izan dira diru-sarreren eta gastuen kapitulu gehienetan. Halere, orokorrean, onetsitako aurreikuspenak bete dira.

VII.3 Langile-gastuak

Langile-gastuak 1.164,02 milioi eurokoak izan dira; gastu guztien ehuneko 27, hain zuzen. Guztizkoaren ehuneko 42 Osasun Departamentuari dagokio; ehuneko 31, Hezkuntza Departamentuari; eta ehuneko 16, Lehendakaritza, Justizia eta Barne Departamentuari.

2009aren aldean, ehuneko bat jaitsi ziren. Horrek gastuan 12 milioi gutxiago izatea eragin zuen. 2010eko ekainetik aurrera, Defizit publikoa murrizteko neurri bereziak moldatzen dituen ekainaren 11ko 12/2010 Foru Legean ezarritako ordainsarien murrizketa aplikatu zen. Horretarako, kontusail bat sortu zen, exekuziorik izan ez zuena, 26 milioi euroko zuzkidurarekin; diru hori transferitu zen aipatutako foru legearen aplikazioaren ondorioz kreditua jaitsi zitzaien ordainsari-kontusailetatik. 

2010ean 22.129 lanpostu zeuden. Hurrengo taulan, haien egoera eta 2009an zeudenekiko alderaketa erakusten ditugu: 

	
	Adm. erroa
	Hezkuntza Departamentua
	Osasuna
	Guztira

	
	2009
	2010
	2009
	2010
	2009
	2010
	2009
	2010

	Betetakoak
	4.489
	4.666
	6.664
	7.067
	6.471
	6.870
	17.624
	18.603

	Lanpostu hutsak
	1.220
	981
	1.180
	778
	2.194
	1.767
	4.594
	3.526

	Guztira
	5.709
	5.647
	7.844
	7.845
	8.665
	8.637
	22.218
	22.129


Lanpostu hutsak lanpostu guztien ehuneko 16 dira –2009an, berriz, ehuneko 21 izan ziren–.  Lanpostu hutsen guztizkotik ehuneko 50 osasunaren arlokoak dira.

2010erako onetsitako enplegu eskaintza publikoak irakasle ez-unibertsitarioen 565 lanpostu aurreikusten zituen, eta lanpostu horietarako deialdia egin zen ekitaldian. 2010ean deitutako gainerako lanpostuak 2007, 2008 eta 2009. urteetarako onetsitako enplegu eskaintza publikoei dagozkie.

Ikuskatu dugu Hezkuntza Departamentuak ikasturteko beharrak betetzeko egin duen aldi baterako irakasle-kontratazioa, bai eta ordezkapenetarako kontratazioa ere, irakasleena zein irakaskuntzaz besteko langileena. Kontratazio horiek 67,76 milioi euroko gastua ekarri zuten, ordainsarien kontzeptuan, 2010ean. 

2010ean, aldi baterako 6.824 kontratu zeuden indarrean, 3.835 pertsonarekin sinatuak. Horien ehuneko 86 irakasleak ziren. Honakoak izan ziren kontratazioen arrazoi nagusiak: 

	Kontratazioaren arrazoia
	Kontratu kopurua
	%, kontratu guztien gainean

	2009-2010 eta 2010-2011 ikasturteetako irakaskuntza
	3.632
	% 53

	Gaixotasunaren ondoriozko aldi baterako ezintasuna
	1.453
	% 21

	Amatasun baja, edoskitze-baimena, amatasun eszedentzia
	671
	% 10


Hezkuntza Departamentuan ikastetxe publikoetan aldi baterako kontratazioak egiteko aplikatzen diren prozedurek bermatzen dute merezimendu eta gaitasunaren, gardentasunaren eta publizitatearen printzipioak betetzen direla.  Halaber, aldi baterako kontratazioari buruzko araudian ezarritako baldintzak bete dira, orokorrean; esate baterako, kontratuaren beharra justifikatzea, organo eskudunak  kasuko kontratua baimentzea eta kontratuak egitea ezarritako formazko baldintzen arabera.

Kabineteko behin-behineko langileen ordainsariak ez dira ekitaldi bakoitzerako aurrekontuei buruzko foru legean jasotzen, eta aurreko urtearen aldean izan duten aldaketa baizik ez da adierazten. Ordainsari horiek Nafarroako Gobernuaren 1984ko urriaren 3ko eta 1996ko uztailaren 15eko erabakien bitartez onetsi ziren. Erabaki horiek ez ziren NAOn argitaratu.

VII.4 Ondasun arruntak eta zerbitzuak erostea.

Ondasun arrunten eta zerbitzuen erosketarengatiko gastuak 575,08 milioi eurokoak izan ziren 2010ean; kopuru horrek gastuen guztizkoaren ehuneko 13 egiten du. 2009aren aldean, ehuneko 12 egin zuten gora, nagusiki sendagaien gastuek ehuneko 67 egin zutelako gora (87,77 milioi 2010ean), osasun hitzarmenek ehuneko 33 egin zutelako gora (72,53 milioi 2010ean) eta hirugarren adinekoen zentroen kudeaketarako gastuak 2010ean 37,56 milioi egin zuelako, hain zuzen ere 2009an baino ehuneko 56 gehiago.

Sendagaiei eta osasunaren arloko hitzarmenei dagokienez, 2010eko gastuak, gutxienez ere, Nafarroako Ospitaleko eta Bideko Ama Birjina Ospitaleko sendagaien 16,75 milioi euro jasotzen ditu, bai eta 2009ko osasun-hitzarmenei zegozkien 8,91 milioi euro, ekitaldi hartan kontabilizatu ez zirenak.

Departamentuen arabera, gastuen ehuneko 52 Osasun Departamentuari dagozkio; ehuneko 17, Familia, Gazteria, Kirol eta Gizarte Gaietako Departamentuari, eta ehuneko zazpi honako departamentuetako bakoitzari: Herri Lan, Garraio eta Komunikazio Departamentua; Lehendakaritza, Justizia eta Barne Departamentua, eta Hezkuntza Departamentua.

Honako gastu hauek aztertu dira: 

	
	Gastua
	

	Informatika gunearen kudeaketa
	4.830.527
	Enkargua PINi

	Parke informatikoaren mantentzea
	2.568.797
	Enkargua PINi

	Buru-gaixotasunen zentroak kudeatzea
	3.868.613
	

	Aire bidezko bitartekoak (helikoptero zerbitzua)
	1.611.912
	

	Moderna Plana
	 765.855
	Enkargua ANAINi

	Herritarrei arreta emateko proiektua
	728.794
	Enkargua NASERSAri

	Historia klinikoak digitalizatzea
	269.817
	

	Gendulaingo udalez gaindiko plan sektoriala
	197.809
	Mandatua NASURSAri

	Ur kalitatearen sare automatikoa
	194.160
	Mandatua NAMAINSAri

	Informazioa jaso eta hedabideei arreta egitea
	191.259
	Mandatua NASERSAri

	Estellerriko ureztalurren eremuari buruzko aurreproiektua
	111.512
	Mandatua RIEGOSi

	Nazioarteko mugigarritasunaren proiektuko gastuak
	26.317
	


Orokorrean, ikuskatutako gastuak bat datoz kontratatutako zerbitzuekin, eta fiskalizatuta, onetsita, hitzartutako baldintzen arabera fakturatuta eta zuzen kontabilizatuta daude. 

Mandatuei dagokienez, egiaztatzen dugu, Namainsako kasuan izan ezik, Gobernuak, baliabide berekirik ez edukitzean oinarrituta, aztertutako sozietate publikoei enkargatzen zizkiela bere baliabide materialak eta giza baliabideak gainditzen zituzten lanak. Horrek eragin du sozietate publikoak hirugarrenekin kontratatzea agindutako lanaren zati handi bat, eta, horrenbestez, Administrazioaren eta hirugarren adjudikazio-hartzailearen arteko bitartekari lanak egitea. 

Bestalde, enkarguak, orokorrean, enkargatutako lanak hasi eta gero onetsi ziren.

Ikuskatutako gastuei lotuta antzemandako beste akats batzuk zehazten ditugu ondoren.

– Helikoptero zerbitzuan sartuta zegoen 2010ean hiru helikoptero eta 2.400 orduko hegaldiak kontratatzea, 2010etik 2013ra bitarteko aldirako, guztira 6.650.000 euroko kopuruaren truke. Kontratatutako 2.400 orduez gorako orduak kontratatutako aldiaren amaieran erregularizatuko dira. 2010eko gastua 1.611.912 eurokoa izan zen.
Ez dago jasota zerbitzuaren arduradunek enpresa adjudikazio-hartzaileak aurkeztutako hegaldi-parteak erkatzen dituztenik. Lau hilabete berrikusi ditugu, eta hirutan atzeman dugu ezberdintasunak daudela hegaldien asteko parteen eta hilabeteko partearen artean. Desberdintasun horiek zerbitzuaren kostuan eragiten dute, fakturazioari dagokionez eta orduen kopuruari dagokionez. 

– 2010ean ANAIN enpresa publikoari Moderna Plana enkargatzeko izan zen 765.855 euroko gastua gastu arrunt gisa kontabilizatu zen; 2008an eta 2009an, berriz, inbertsiotzat hartu zen. Gainera, 2010ean, enkarguari ANAIN enpresa publikoaren langile-gastuak eta gastu orokorrak gehitu zitzaizkion; hain zuzen ere, aurreko ekitaldietan sartu ez ziren gastuak. Irizpide aldaketa horiek direla eta, zailago gertatzen da Moderna Planari lotutako gastuaren aurrekontu-jarraipena egitea.

ANAINek, 2008an, aholkularitza-enpresa bati enkargatu zizkion Moderna Planarekin lotutako gastuak, 440.800 euroko prezioan. Kontratu hori 2010ean likidatu zen, adjudikazio prezioaz gainetiko ehuneko 44ko kostuarekin. Sozietate publikoak kontratuaren aldaketak formalizatu zituen haiek egin ondoren.

Moderna Planak 2008tik 2010era 2,12 milioi euroko kostua izan zuen.

Parlamentuak 2010eko urriaren 1ean onetsi zuen Moderna Plana. Ez dugu jasota ikusi aurrekontu-plan zehaztua, urtekoen eta finantziazio-iturrien arabera xehakatua, onetsi zenik plana abian jartzeko. Gobernuak, izan ere, plan hori Moderna Plana onetsi eta lau hilabeteko epean igorri behar zion Parlamentuari. 

VII.5 Transferentzia arruntengatiko gastuak eta kapital- transferentziengatiko gastuak

2010ean emandako transferentzia arruntek 1.547,41 milioi euro egin zuten. Aitortutako betebeharren guztizkoaren ehuneko 36 egiten dute. Aurreko ekitaldian baino ehuneko sei gutxiago izan ziren, funtsean 2010ean 108 milioi gutxiago eman zitzaizkiolako Estatuari 2009an baino. Transferentzia arrunten guztizkotik, 75,37 milioi (ehuneko bost) gastu fiskalei dagozkie.

2010ean emandako kapital-transferentziek 575,27 milioi euro egin zuten; aitortutako betebeharren guztizkoaren ehuneko 13, hain zuzen. Ehuneko zortzi egin zuten behera aurreko ekitaldikoekin alderatuta. Transferentzia horien ehuneko 43 (246,63 milioi euro) gastu fiskalei dagozkie.

– Estatuarentzako behin-behineko ekarpen likidoa 504,93 milioi eurokoa izan zen, eta transferentzia arrunt guztien ehuneko 33 egin zuen. 2009an baino ehuneko 18 txikiagoa izan zen, funtsean 2010ean behera egin zuelako behin-behineko gaurkotze-adierazleak. Adierazle hori, izan ere, lortzen da Estatuak hitzartutako tributuengatik aurreikusten duen diru-bilketa likidoaren arabera, eta ekarpena kalkulatzeko aplikatzen da. 

Egiaztatu da behin-behineko ekarpen likidoa eta zeharkako zergengatiko doikuntzak kalkulatu zirela Estatuaren eta Nafarroako Foru Komunitatearen arteko Hitzarmen Ekonomikoa onesteko abenduaren 26ko 28/1990 Legean eta Estatuaren eta Nafarroako Gobernuaren arteko Koordinazio Batzordearen erabakietan ezarritakoaren arabera.

2011ko otsailaren 16an, Nafarroaren eta Estatuaren arteko hitzarmen ekonomikoa berritzeko erabakia sinatu zen, 2010-2014 bosturtekorako. Oinarri-urtearen (2010) ekarpena 485 milioi euroan finkatu zen, eta Nafarroak Estatuko zama orokorretan duen parte-hartzeak ehuneko 1,6ari eutsi zion. 

Hitzarmenaz gainera, hurrengo transferentzia arrunten eta kapital-transferentzien lagin bat berrikusi dugu:

	Kontzeptua
	Transf.

arruntak
	Kapital- 

transferentziak

	Cortesko ureztatze sistema modernizatzea 
	
	8.984.310

	Iruñerriko garraio publikorako ekarpena
	6.566.560
	

	Nafarroako Ubideko ureztatze-kanona
	6.256.163
	

	Nafarroako Unibertsitatea. Bikaintasun campusa.
	1.840.000
	1.260.000

	Doako bisitak, eta deskontuak turismo-jardueretan
	1.532.540
	

	INAAC Fundazioa
	1.050.000
	

	Nekazaritza- eta ingurumen-neurriak eta konpentsazio-ordaina
	738.942
	

	Jatorrizko Deituraren Kontseilu Arau-emailea
	589.487
	

	Hondakinen tratamendurako partzuergoa
	500.457
	

	Circuito de Los Arcos S.L.
	350.000
	

	Enpresen ehundura dibertsifikatzeko Nafarroako Fundazioa (Moderna Plana)
	200.000
	

	Pitillasko Udala. Aparteko kalte-ordainak
	79.515
	

	Herritarrei arreta emateko zerbitzuko bulegoetako obrak egitea
	
	639.192

	Merkataritza eta Industria Ganbera Ofiziala (Moderna Plana)
	15.000
	


Egiaztatu da ezen, orokorrean, berrikusitako gastuak zuzen baimendu, fiskalizatu, justifikatu eta kontabilizatu direla eta diru-laguntzak haiei buruzko arauetan ezarritakoaren arabera eman, justifikatu eta ordaindu direla. 

Ondoren, gastu horiek aztertu ondoren atera diren ondorio nagusiak zehazten ditugu:

– Cortesko ureztatze sistema modernizatzeko 8,98 milioi euroko kapital-transferentzia dagokio Gobernuak 2009an Riegos de Navarra enpresa publikoari egin zion enkarguarengatiko 2010eko gastuari. Enkargu horren xedea zen ureztatze sistema modernizatzeko proiektuko hirugarren fasea egitea. Enkarguaren guztizko zenbatekoa 13,12 milioi eurokoa izan zen. Horietatik, ehuneko 93 enpresa publikoak hirugarrenekin egin beharreko kontratazioari dagozkio. 

– Iruñerriko garraio publikorako 6,56 milioi euroko ekarpenaren bidez, 2010eko Planean Iruñerriko Hiri Garraiorako aurreikusi zenaren ehuneko 21 finantzatzen da. Kopuru horrek urte horretarako aurreikusitako defizitaren ehuneko 59 egiten du. Gobernuaren finantziazioa 2006tik 2009ra ehuneko 16 izatetik 2010ean ehuneko 21 izatera pasa da, garraioko erabiltzaileen tarifengatik aurreikusitako diru-sarrerek behera egin izatearen ondorioz. Ekarpena planean ezarritakoaren araberakoa da. 

2010eko ekitaldiaren amaieran, Iruñerriko Mankomunitatearen arabera, hiri garraioaren zerbitzuak 3,9 milioi euroko superabita zuen, etorkizuneko planetako finantziazioari aplikatzekoa zena.

Bestalde, betetzeko dago Nafarroako Auzitegi Nagusiaren epai bat, zeinak aitortzen baitu eskubidea dagoela 2004tik 2006ra bitarteko aldiari dagokion emakidaren oreka ekonomikoa berrezartzeko. Epaia exekutatzeko fasean dago, eta lan hau egiteko garaian ezezaguna zen konpentsazioaren zenbatekoa.

– Nafarroako Gobernuak Riegos del Canal de Navarra S.A. sozietate publikoari 2010ean ordaindu zion kanona 6,26 milioi eurokoa izan zen, eta Nafarroako ubideko eremu ureztagarriko interes orokorreko azpiegiturak eraikitzeko eta ustiatzeko emakida-kontratuaren kostuari dagokio. Enpresa publiko horrek, izan ere, 2006an adjudikatu zuen kontratu hori, 30 urteko eperako. 

Egiaztatu dugu Riegos de Navarra sozietate publikoak eginiko barne-kontrola arrazoizkoa dela, eta kanonaren likidazioa bat datorrela emakida-kontratuari buruzko araudian ezarritakoarekin.

– Nafarroako Unibertsitatearentzako transferentziei dagokienez, Nafarroako Gobernuak finantzatzen du unibertsitate horren proiektua, zeinarengatik 2009ko deialdian lortu baitzuen Hezkuntza Ministerioak Nazioarteko Bikaintasun Campusa izendatzea. 

Horri dagokionez, Nafarroako Unibertsitateak plan estrategiko bat aurkeztu zuen, 2009-2010 ikasturtetik 2012-2013 ikasturtera 98 milioi euroko ekintzak egitea aurreikusten zuena. Nafarroako Gobernuak 3,1 milioi eurorekin finantzatu zituen 2009-2010 ikasturtean eginiko jarduketak, eta Ministeriotik hiru milioi euroko mailegu bat jaso zuen, 15 urtetan itzultzekoa, xede horretarako.

Nafarroako Gobernuak eta Unibertsitateak hitzarmen bat sinatu zuten, non zehaztu baitziren garatu beharreko jarduketak, haiek finantzatzeko modua eta proiektuaren jarraipena, eta Nafarroako Gobernuko Hezkuntza Departamentuaren kargurako 100.000 euroko ekarpen gehigarri bat erabaki zen.

Nafarroako Unibertsitateak moduzko justifikazioa eman zuen jasotako diru-laguntzari buruz. Diru-laguntzari buruz foru gobernuak egin zuen jarraipena diruz lagundutako jarduketetara mugatu zen, eta ez zen zabaldu plan estrategikoa, bere orokorrean, betetzerakoan lortutako emaitzetara.

– Doako bisitengatiko eta turismo-jarduerengatiko laguntzek 1,53 milioi euro egin zuten 2010ean; hain zuzen ere, aurreikusitako gastuaren ehuneko 75.

Laguntza horiek 2009an hasi ziren, eta Nafarroa turismoko jomuga gisa bultzatzeko eta Nafarroako turismoaren sektorea pizteko eta dinamizatzeko onetsitako krisiaren aurkako neurrien barruan sartzen dira. 2010eko kanpainak honako edukia izan zuen: deskontu-bonoak ematea, gehienez ere 34 euroko baliodunak, zenbait jardueratarako, ostatu-gastuetarako eta jatetxeetarako.

 Egiaztatu da Diru-laguntzei buruzko Foru Legeak ezarritako baldintzak bete direla, laguntza horiek emateari, justifikatzeari eta ordaintzeari dagokienez.  

Alabaina, antzeman dugu kasu batzuetan bonoak ematerakoan ez dela bete deialdiko oinarrietan ezarritako prozedura. Fakturen lagin baten gainean aurreikusitako kontrola ere ez da egin. Gabezia horiek justifikatuta daude emandako laguntzen kudeaketak lanean ekarri zuen konplexutasunarengatik eta lan-zamarengatik.

Ez zen baloratu, termino kuantitatiboetan, kanpainako helburuak bete ziren ala ez. Hala eta guztiz ere, kanpainaren arduradunek txosten bat egin zuten, non arazo batzuk jarri zituzten agerian kanpainaren zabalkundeari eta bonoen kudeaketari eta kontrolari buruz, besteak beste. Antzemandako arazoak kontuan hartu ziren 2011ko kanpaina diseinatzeko garaian.

– NASERSA enpresa publikoari 639.192 euroko diru-laguntza eman zitzaion, herritarrei arreta emateko proiektua gauzatzeko behar zituen aktiboak eraikitzeko eta eskuratzeko. Xede sozial gisa zerbitzuak ematea duen enpresa publikoak hirugarrenekin kontratatu zuen obren exekuzioa. Bi kontratu Europan publizitaterik egin gabeko prozedura negoziatuaren bitartez adjudikatu zituen, 163.031 euroan eta 189.726 euroan, hurrenez hurren, BEZik gabe. Kontratu horiek ehuneko 19 eta ehuneko 10 exekutatu ziren, hurrenez hurren, adjudikazio-preziotik gora.

– Nafarroako Hiri Hondakin Solidoen Tratamendurako Partzuergoaren funtzionamendurako ekarpena 500.457 eurokoa izan zen 2010ean, eta 2.134.457 eurokoa, 2009an. 

Partzuergoak, 2010ean, 908.615 euroko funtzionamenduko superabita izan zuen. Hartatik, 500.457 euro foru administraziotik jasotako diru-laguntzari dagozkio. 

Partzuergoak ez du langile berekirik, eta idazkaritzaren eta kontu-hartzailetzaren eginkizunak Toki Administrazioko Departamentuko Udal Zerbitzuak Antolatzeko Zerbitzuko zuzendariak betetzen ditu. Organo hori bera da partzuergoari ematen zaion diru-laguntza kudeatzen duena. 

– 2010ean, Moderna Planarekin lotutako honako transferentziak eman ziren: 200.000 euro Fundación Navarra para la diversificación del tejido empresarial izenekoari eta 15.000 euro Merkataritza eta Industria Ganberari. 

Fundazioari emandako diru-laguntzak 2009an eginiko gastuak finantzatzen ditu, nagusiki Asociación de la Industria Navarra elkarteak eginikoak, bera baita fundazioaren jarduerak kudeatzen dituena. 2011ko irailean, fundazioa 2009ko kontu ikuskatuak aurkeztu gabe zegoen, diruz lagundutako gastuak justifikatzeko hori egin behar zuen arren. 

– 2010ean, Pitillasko Udalari kalte-ordain berezi bat eman zitzaion, 79.515 eurokoa, La Laguna deitutako aintzira eta haren inguruneak ureztalur ez bilakatzeak dakartzan kalteengatik. Pitillasko aintzira Nafarroako Naturgune Babestuen Sarean natur erreserba moduan katalogatua dago; hegaztientzako babes bereziko gunea da, eta Batasunaren intereseko lekua da. Halaber, RAMSAR nazioarteko hezegune garrantzitsuen zerrendan bilduta dago.

Kalte-ordain hori ez dago aurreikusita Nafarroako Naturguneei buruzko 9/1996 Foru Legean, ez baitagokio finkatutako erabilera eta jarduera batzuen mugaketa bati.

Kalte-ordaina kalkulatzeko, jo zen aintziraren azalera osoa landu zitekeela, horren barne dela ur-xafla bera. 

VII.6 Inbertsioak

2010eko inbertsioek 273,59 milioi euro egin zuten, 2009an baino ehuneko 20 gutxiago hain zuzen ere. Gastu guztien ehuneko sei egiten dute. Haien exekuzio mailak hasierako aurrekontu-kredituen  ehuneko 79 egin zuen.

Herri Lan, Garraio eta Komunikazio Departamentuak inbertsio guztien ehuneko 38 egin zuen; Osasun Departamentuak ehuneko 20; Hezkuntza Departamentuak ehuneko 12 eta Familia, Gazteria, Kirol eta Gizarte Gaietako Departamentuak, azkenik, ehuneko 11.

Inbertsio nagusiak Nafarroa 2012 Planean sarturiko errepide eta eraikinei dagozkie.

Honako inbertsioak fiskalizatu dira:

	2010ean adjudikatutako obra-kontratuak
	Lizitazio

prezioa
	Adjudikazio

prezioa
	Adjudikazioaren

beherapena
	Gastu

exekutatua 2010

	Kiroldegia eta zabalpen lanak "Tierra Estella" BHIko Batxilergoko 5 lerro
	5.191.331
	4.153.064
	% 20
	200.000

	"Tierra Estella" BHI berria eraikitzea
	2.998.075
	2.100.152
	% 30
	150.000

	Bideko Ama Birjina Ospitaleko ebakuntza-gelak
	23.157.739
	16.211.575
	% 30
	878.056

	A-21 autobiderako laguntza teknikoa
	4.327.444
	3.429.731
	% 20,74
	1.429.731

	Bestelako inbertsioak
	
	
	
	

	Martzillako Gaztelua zaharberritzea
	
	
	
	4.513.918

	Irurita-Elizondoko saihesbidea
	
	
	
	3.714.475


Oro har, kontratazio espedientearen izapidetzeak, fiskalizatutako inbertsioen esleipenak eta exekuzioak kontratu-legedia bete dute, eta gastuak baimenduta, fiskalizatuta, justifikatuta eta egokiro kontabilizatuta daude. Ziurtagiriak ordaindu dira, oro har, ezarritako epeetan. 

Ondoren, fiskalizazioan atzemandako gorabeherak deskribatzen ditugu.

– Bideko Ama Birjina Ospitaleko ebakuntza-gelen kontratazioan, ez da jaso kontu-hartzaileak kontratazio-mahaira jo zuenik. 

– A-21 Pirinioetako Autobidearen laguntza teknikoari dagokionez, 2010eko abenduan data horretan egindakoa baino prestazio handiagoa ziurtatu eta ordaindu zen: 380.000 euro, guztira.  Ordainketa hori geroko ziurtagirietatik kendu zen.

– Martzillako Gazteluaren zaharberritzea 2008an adjudikatu zen, 8.463.200 euroan eta 36 hilabeteko epearekin. Nafarroako Gobernuak eta Martzillako udalak hitzarmen bat sinatu zuten, non ezartzen baitzen Gobernuak gazteluaren erabilera udalari lagako ziola 99 urterako. Azken horrek, berriz, zaharberritzearen kostuaren ehuneko 10 ordaintzeko konpromisoa hartzen zuen. 

Martzillako Udalaren ekarpenaren diru-sarrerak atzerapenez bildu eta kontabilizatu ziren, hitzarmenean ezarritako epeei erreparatuta.

Ez da aplikatu baldintzen orrian aurreikusitako prezio-berrikuspena. Hura aurkeztu izan balitz, ordea, 2010eko irailera arte, gure kalkuluen arabera, 40.000 euro inguru eginen zituen Administrazioaren alde. Kontratu Publikoei buruzko 6/2006 Foru Legeak ezarri zuen prezio-berrikuspenen zenbatekoa ordainduko da dagokion abonamendua edo deskontua ziurtagirietan (kontratu honetan, hilez hilekoak) edo ordainketa partzialetan eginez, edo, salbuespenez, amaierako ziurtagirian edo kontratuaren likidazioan, aipatu ziurtagiri edo ordainketa partzialetan sartu ezin izan direnean. Ez dago jasota prezioen berrikuspena hileroko ziurtagirietan ez sartzearen arrazoiak. Kontratu hori betearazteko epea 2011ko abenduan amaitu zen.

VII.7 Aurrekontu-sarrerak

2010ean sortutako aurrekontu-sarrerak 4.410,56 milioi eurokoak izan ziren, eta honako kontzeptu hauei dagozkie, nagusiki: 

                                          Euroak, milioitan

	Kontzeptua
	Zenbatekoa
	Gastuen guztizkoaren gaineko %

	Zergak
	3.320,13
	% 75

	Zor publikoa eta maileguak
	595,21
	% 13

	Estatuarentzako 2009ko ekarpenaren behin betiko likidazioa
	268,62
	% 6


Ondoko taulan erakusten ditugu 2010ean sortutako zerga nagusiak eta haien alderaketa aurreko ekitaldikoekin.

	Kontzeptua
	2007
	2008
	2009
	2010
	Aldak.

2010/09
	Aldak.

2010/07

	Zuzeneko zergak
· Pertsona fisikoen errenta

· Pertsona fisikoen errentaren onura fiskalak

· Sozietateak

· Sozietateen onura fiskalak

· Oinordetzak

· Egoiliar ez direnen errenta

· Iraungiak

· Ondarea
	1.079,47
235,41
589,66
188,01
47,93
10,83
0
59,87
	1.159,84
236,78
419,98
162,46
45,01
11,50
0
65,16
	1.128,75
230,54
421,12
149,95
39,20
10,62
3,92
0
	1.052,48
218,45
177,48
103,55
40,46
9,02
0,28
0
	% -6,76
% -5,24
% -57,86
% -30,94
% 3,21
% -15,07
% -92,86
	% -2,50
% -7,20
% -69,90
% -44,92
% -15,59
% -16,71
% -100

	Zuzeneko zergak, guztira

Zuzeneko zergak, guztira; onura fiskalik gabe
	2.211,18
1.787,76
	2.100,73
1.701,49
	1.984,11
1.603,62
	1.601,72
1.279,72
	% -19,27
% -20,20
	% -27,56
% -28,42

	Zeharkako zergak:
· BEZa

· Bereziak

· Ondare-eskualdaketak

· Egintza juridiko dokumentatuak

· Hidrokarburoen txikizkako salmentak

· Aseguru-primak
	1.165,45
418,71
80,32
52,71
22,06
21,67
	990,50
416,84
49,14
43,23
22,85
20,13
	904,17
403,21
41,28
32,99
22,34
18,52
	1.115,42
425,84
47,26
24,58
22,36
19,84
	% 23,36
% 5,61
% 14,49
% -25,49
% 0,09
% 7,13
	% -4,29
% 1,70
% -41,16
% -53,37
% 1,36
% -8,44

	Zeharkako zergak, guztira
	1.760,92
	1.542,69
	1.422,51
	1.655,30
	% 16,36
	% -6

	
	
	
	
	
	
	

	Zergak, guztira
	3.972,10
	3.643,41
	3.406,62
	3.257,03
	% -4,39
	% -18

	Zergak, guztira; onura fiskalik gabe
	3.548,68
	3.244,18
	3.026,13
	2.935,02
	% -3,01
	% -17,29


Ikus daitekeen bezala, zergek, guztira, ehuneko 4,39 egin dute behera 2010etik 2009ra. Nabarmentzekoa da sozietateen gaineko zergak izan duen beherakada, ehuneko 57,86koa. BEZak, aldiz, ehuneko 23,36 egin zuen gora epe horretan.

2007tik 2010era bitarteko aldian, zergek, guztira, ehuneko 18 egin zuten behera, funtsean sozietateen gaineko zerga ehuneko 70 jaitsi zelako. Zerga guztiek, salbu eta zerga bereziek eta hidrokarburoen txikizkako salmenten gaineko zergak, 2010ean behera egin zuten, 2007arekin alderatuta.

Tributuen eta zuzenbide publikoko diru-sarreren kudeaketa –esate baterako, interesak eta gainkarguak– Hirugarrenen Kontabilitate Laguntzailea (HKL) aplikazio informatikoan oinarritzen da; hartatik, izan ere, informazioa kontabilitateko aplikazio  informatikora aldatzen da. Hirugarrenen Kontabilitate Laguntzaileko zergen informazio guztia ez da kontabilizatzen Kontabilitate Publikoari buruzko Plan Orokorrean.

Ondoko aurrekontu-sarrerak berrikusi dira:

                                            Euroak, milioitan

	Kontzeptua
	Zenbatekoa

	2010ean hitzartutako zorpetzearengatiko diru-sarrerak
	595,21

	2009ko Estatuarentzako ekarpenaren behin betiko likidazioa
	268,62

	A-21 autobiako emakida-hartzailearentzako ekarpena
	8,70

	Canal de Navarra S.A. enpresaren ekarpena, lursailen desjabetzearen ondorioz
	2,52

	Su-itzaltzeengatiko ekarpen berezia
	1,70


– 2010ean hitzartutako zorpetzeko 597 milioiak honakoei dagozkie: – 384 milioi parearen pean jaulkitako 382,21 milioiko balio efektiboa duen zor publikoaren nominalari; 210 milioi Inbertsioen Europako Bankuarekin eginiko maileguei, Nafarroa 2012 Planeko jarduketak finantzatzeko; eta 3 milioi euro Hezkuntza Ministerioaren interesik gabeko mailegu bati, Nafarroako Unibertsitatearen Bikaintasun Campusaren proiektua finantzatzeko.

Zor publikoaren jaulkipenak (nominaleko 200 milioi, 7 urterako, eta nominaleko 184 milioi 10 urterako) honela kokatu ziren: 125 milioi Nafarroako Kutxan, ezarritakoaren arabera, eta gainerakoa baldintza ekonomiko onenak eskaini zituzten finantza entitateetan. 

2010erako Nafarroako Aurrekontu Orokorrei buruzko abenduaren 23ko 16/2009 Foru Legeak baimena ematen zion Nafarroako Gobernuari zorpetze eragiketak egiteko, honako muga honekin: saldoaren mugak, 2010eko abenduaren 31n, ez zuen gainditu behar, 495 milioi euroko aldetik gora, ekitaldiaren hasierako saldoa. Muga hori gainditu egin zitekeen, baldin eta Ekonomia eta Ogasun Ministerioarekin hitzartutako zorpetze-programan erabakitzen bazen.

Ministroen Kontseiluak lehenengo 494 milioi euroko zorpetze-tarte bat baimendu zuen, 2008-2012 eperako Berrorekatze Planean aurreikusitako finantziazio-premiak finantzatzeko. Muga horretara iritsita, Ministroen Kontseiluak bigarren zorpetze-tarte bat baimendu zuen, 300 milioi eurokoa. Zenbateko horretatik, gobernuak 100 milioi itundu zituen zor publikoaren eta maileguen amortizazioa finantzatzeko. 

Ekonomia eta Ogasun Departamentuak egindako zorpetze-eragiketen berri eman zion, hiru hilabetean behin, Nafarroako Parlamentuari.

– Nafarroak Estatuari egin beharreko behin betiko ekarpena, 2009. urteari dagokiona, 2010ean likidatu zen, eta 344,66 milioi euro egiten zuen, hain zuzen ere Nafarroak 2009an behin-behinekoz ordaindu zuena baino 268,62 euro gutxiago. Behin betiko ekarpena abenduaren 26ko 28/1990 Legearen arabera kalkulatu zen, lege horrek onetsi baitzituen Hitzarmen Ekonomikoa eta Koordinazio Batzordearen erabakiak.

– A-21eko emakida-hartzailearen 8,7 milioi euroko ekarpena honakoari dagokio: Pirinioetako Autobideko herri lanen emakidari buruzko kontratua arautzen duen baldintzen orrian –desjabetzeengatik, obraren zuzendaritzarengatik eta kalitate kontrolarengatik–, Foru Administrazioarentzat 2009. eta 2010. urteetarako ezarritako ordainsariari. Baldintzen orrian guztizko kopuru finko bat ezarri zen, 10,7 milioi eurokoa, zeina obren exekuzioko hiru urteetako bakoitzean zehar igori bailiteke. 2009rako aurreikusitako 1,8 milioiko zenbatekoa 2010ean igorri zen.

– Canal de Navarra S.A. enpresaren ekarpena, 2,52 milioi eurokoa, 2009an eta 2010ean Foru Administrazioak egindako desjabetzeen ordainketari dagokio, eta bat dator 1998an Estatuko Administrazioak eta Nafarroako Foru Komunitateak Nafarroako Ubidea egiteko izenpetutako hitzarmenarekin.  Canal de Navarra S.A. enpresa Nafarroako Ubideko obrak kontratatzeko, eraikitzeko eta ustiatzeko sortu zen, eta Foru Komunitateak haren kapitalaren ehuneko 40ko partaidetza dauka. 

– Su-itzaltze Zerbitzuarengatiko ekarpen bereziko diru-sarrerak haren araudian eta hitzarmen arautzailean ezarritakoaren arabera likidatu dira. Horietan, izan ere, 1,7 milioi euroko urteko zenbateko finko bat ezarri zen, 2007tik aurrera bost urtez ordaintzekoa.

VII.8 Diruzaintza

2010eko abenduaren 31ko diruzaintzako gerakina 170 milioi eurokoa izan zen –2009an, berriz, 194,88 eurokoa izan zen–, eta honakoei zegokien:

	Kontzeptua
	Saldoa 2009/12/31n
	Saldoa 2010/12/31n

	Kontu korronte operatiboak
	-1.650.120
	2.186.741

	Finantza-kontuak 
	196.527.844
	167.849.057

	Guztira
	194.877.724
	170.035.798


Finantza-kontuek ehuneko 0,45 eta 0,6 bitarteko errentagarritasuna eskaintzen dute. 2010eko ekitaldian zehar, diruzaintzako aldi bateko gaindikinak eperako ezarpenetan jarri ziren. Haien ordainketak, ehuneko 2,75 eta 3,5 bitarteko interes-tasaren arabera, 5,7 milioi euroko diru-sarrerak ekarri zituen.

Kontu korronte operatibo eta finantzarioez gainera, badaude beste kontu batzuk Nafarroako Gobernuaren izenean. 587 inguru dira, eta 10 milioi euroko saldoa dute guztira. Saldo horretatik, 8,71 milioi ikastetxeek irekitako eta kudeatutako kontu korronteei dagozkie. 

Ikastetxeetako kontuen saldoa osatzen duten gastu eta diru-sarrerei buruzko araudiak  ez du haien gaineko kontrol-sistema definitzen, eta gastuen eta diru-sarreren justifikazioa soilik seihileko kudeaketaren kontuaren bitartez aurreikusten dute.
VII.9 Enpresa publikoak

2010eko abenduaren 31n, Foru Komunitateko Administrazioak Sociedad Corporación Pública Empresarial de Navarra S.L.U.ren partaidetza osoa zeukan, eta sozietate horren ehuneko 50etik gorako zuzeneko nahiz zeharkako partaidetzaren bitartez, 38 sozietate publikotan hartzen du parte.

Gobernuak, 2010eko abenduan, Sektore Publikoa Antolatzeko eta Berregituratzeko Plan Estrategikoa onetsi zuen, besteak beste sozietate publikoen kopurua 38tik 13ra jaisteko. Plan horrek aurreikusten du 55,76 milioiko kostu-aurrezpena egitea 2010-2013ko aldian, eta sektore publikoaren gastuan 2014tik aurrera urtero 27,88 milioi aurreztea.

Hona sozietate publikoei buruzko 2009ko eta 2010eko ekitaldietako datu batzuk:


      (milioika euroan, enplegatu kopuruei dagokienez izan ezik)
	
	Bateratu gabe
	Bateratua

	
	2009
	2010
	2010

	Ondare garbia
	661,82
	950,16
	653,96

	Ekitaldiko emaitza
	-110,68
	-28,7
	-15,25

	Jasotako diru-laguntzak
	20,34
	19,66
	40,99

	Epe luzeko zorra
	205,94
	299,30
	366,43

	Enplegatu kopuruaren batez bestekoa
	1.234
	1.200
	1.758


Kontuen oroitidazkian, ez da informaziorik ematen Corporación Pública Empresarial de Navarra, S.L.U.ren eta haren menpeko sozietateen urteko kontu bateratuei buruz. 
Emaitza bateratuen eta banakakoen arteko aldea honakoari zor zaio: bateratze-taldean ehuneko 51tik beherako partaidetza izan baina kontrolatzen diren edo kontrolatu ahal diren menpeko enpresak sartzen dira. 
Horrela, sozietateen taldea, soilik kontuak bateratzearen ondorioetarako, sozietate menperatzaileak (CPEN) eta menpeko sozietate guztiek osatuta dago. Honakoak dira sozietate horiek 2010eko abenduaren 31n: 
– 38 sozietate publiko, zeinetan ehuneko 50etik gorako partaidetza baitauka.
– Talde anitzeko 49 sozietate, elkartuak eta beste, ehuneko 51tik beherako partaidetzarekin. Sozietate menperatzaileak nabarmentzeko moduko eragina du haiengan. Honakoak dira, besteak beste: Parque de la Naturaleza de Navarra, S.A, Burnizko, S.A, Autopistas de Navarra, S.A, Canal de Navarra, S.A, eta nagusiki Sodena, S.A.ren bitartez parte hartutako sozietateak. 
Enpresa publikoen banakako emaitzei dagokienez, honakoak azpimarratu behar ditugu:
Sozietate publikoen galerak 28,7 milioi eurokoak izan ziren 2010ean; 2009an baino ehuneko 70 txikiagoak, beraz.  Jaitsiera nabarmen hori honakoari zor zaio: Sprin enpresa publikoak 2009an 100 milioi euroko galerak izan zituen; 2010ean, berriz, zortzi milioikoak izan ziren galerak. 
Enpresa publikoen multzoaren epe luzeko zorpetzea 299,30 milioi eurokoa da, eta honakoak dira zor handienak dituzten enpresak: Sociedad Corporación Pública Empresarial,105,52 milioiko zorrarekin –Nafarroako Gobernuarekiko zor bati dagokio zenbateko hori, eta zor hori zenbateko bereko kreditu batekin konpentsatzen da, Gobernuak Canal de Navarra, S.A. enpresari eman zion mailegu parte-hartzaile baten bidez–;Tuterako Nekazaritza-elikagaien Hiria, 52,8 milioiko zorrarekin;Nilsa, 42,73 milioiko zorrarekin, eta Circuito de los Arcos enpresa, 33,8 milioiko zorrarekin. 
Sozietate publikoen urteko kontuen auditoriari dagokionez, aldeko iritzia ematen da 37 sozietatetan eta kontrako iritzia, berriz, Potasas de Subiza S.A. enpresaren kasuan, zeren eta aurreko ekitaldietako galerak azpi-baloratuta baitaude, hurrengo pasiboak ez baitziren erregistratu:
– 11.700 mila euroko kostu kalkulatua, sozietateak 2010-2015 aldian ingurumena lehengoratzeko egin beharreko jarduketengatik.
– 903,51 mila euro, Belate Enpresen Aldi Baterako Batasunak, zeinaren zatia baita POSUSA, kalte eta galerengatik eginiko erreklamazio bati dagozkionak. Nafarroako Auzitegi Nagusiak ezetsi zuen erreklamazio hori.
Tuckland Footwear S.L. sozietateari buruzko auditoriarik ez da egin, eta ez dira, ezta ere, haren kontuak egin, likidatzeko prozesuan baitago. 
Corporación Pública Empresarial de Navarra, S.L.U.ren eta haren menpeko sozietateen 2010eko ekitaldiko urteko kontu bateratuei buruz auditoriak duen iritzia aldekoa da.
Bestalde, ez da zehaztu zer kontrol egin behar zaien administrazio publiko desberdinek partaidetzaren gehiengoa duten enpresei, administrazio horietatik bat ere ez denean kapital sozialaren gehiengoa duena; besteak beste, Pamplona Convention Bureau, S.L.
VIII. Gomendioak

Atal honetan jasotzen dira erregulartasunari buruz 2010ean eginiko auditoriatik ateratako ondorioetatik heldu diren gomendioak, bai eta aurreko ekitaldietako fiskalizazioetan eman diren baina bete gabe dauden gomendio nagusiak ere.

Presa handienekotzat eta lehentasunez gauzatu beharrezkotzat jotzen ditugun gomendioak hauek dira:

· Eskuragarri dauden baliabide teknikoak ikusita eta itxitako ekitaldiari buruzko informazio finantzarioa ahal bezain laster edukitzeko premia dela eta, Gobernuak aurreratu beharko luke Nafarroako Kontu Orokorrei buruzko Foru Lege Proiektua Nafarroako Parlamentura bidaltzeko Nafarroako Foru Ogasunari buruzko Foru Legean aurreikusitako data, irailaren 15ekoa, hain zuen.

· Neurriak ezartzea aurrekontu-egonkortasunaren helburua betetzeko, Administrazioaren eta haren sozietate publikoen aurrekontuaz besteko defizita dela eta, bai eta zor publikoari eusteko ere. Krisi ekonomikoko egungo egoeran, beharrezkoa da ahal den zorrotzen jokatzea onetsitako hasierako aurrekontuen exekuzioan, bai eta ondokoak egitea ere, funts publikoen kudeaketan hobekuntzak lortze aldera: prozedurak berrikusi, antolamenduzko egiturak aztertu eta gastua arrazionalizatu. 

· Hirugarrenen kontabilitate laguntzailearen (HKL) informazioa kontabilitate orokorrarekin koordinatzea. Hirugarrenen kontabilitate laguntzailea gaurkotzearen komenigarritasuna eta aukera aztertzea, jatorrizko garapenean ez aurreikusitako egoera berriak agertzen direnean, eta kontsulten sistema modernizatzeak ekar litzakeen abantailak ere ikertzea.

· Foru-funtzionarioen eskubide pasiboen sistemak dakartzan betebehar aktuarialen zenbatekoa ezartzea eta finantzen egoera-orrietan erregistratzea.

· Nafarroako Foru Komunitateko ondasunen eta eskubideen inbentario oso bat egitea, eta bertan sartzea erabilera orokorrerako inbertsioak, ibilgetu ez-materiala eta finantza-inbertsio iraunkorrak.

· Ondasunen inbentarioari haren balorazioa gehitzea, Kontabilitate Publikoko Plan Orokorrean jasotako irizpideen arabera eginikoa, ibilgetuaren kontuetako kontabilitate-saldoak bermatze aldera. Gainera, Ganbera hau behin eta berriro azpimarratzen ari den legez, ibilgetuaren kontabilitate-datuak eta inbentariokoak bat etorrarazteko aukera emanen duten prozedurak taxutu behar dira. Horretarako, ukituriko zerbitzuen arteko koordinazio egokia egon beharko da.

· Kontabilitate Publikoaren Plan Orokorra bere zabaltasun osoan aplikatzea, bereziki ibilgetuaren eragiketei dagokienez. Horri buruz, kontuan hartu beharra dago 2011ko urtarrilaren 1ean indarrean sartu zela Kontabilitate Publikoko Plan Orokor berria, Foru Komunitatean aplikatzekoa, kontabilitate plan berekirik onetsi ezean.

· Aztertzea ea efizientea eta ekonomikoa ote den enpresa publikoei enkargatzea zatirik handienean hirugarrenekin kontratatu beharko dituzten lanak, alderatuz Administrazioak haiek zuzenean kontratatzearekin.

· Enpresa publikoek beste enpresa batzuetan partaidetzaren gehiengoa edukitzeari buruzko irizpideak ezartzea.
VIII.I. Aurrekontuak eta kontu orokorrak

· Aurrekontuan behar diren hasierako kredituak gaitzea, behar den zenbatekoarekin, O-NOZen erosketa-gastuei eta zerbitzuei erantzun ahal izateko, bai eta legez exijitzekoak diren betebeharrei ere; esate baterako, finantza-zamari.

· Aurrekontu programetarako, aurreikusitako helburuak neurtzeko adierazleak osatzea; helburu horiek zenbagarriak eta neurgarriak izanen dira, eta haien betetze maila eta gertaturiko desbideratzeak aztertuko dira. 

· Kontabilitate sistema osatzea, zerbitzu publikoen kostua zehazteko informazioa eman dezan.

· Ekitaldiko oroitidazkiari eranstea ekitaldi bakoitzean betetako jarduera hobeki ulertzeko eta hura gardenago egiteko lagungarria den informazio guztia; besteak beste:

a) Foru sektore publikoaren finantza-egoera orokorra.
b) Urte anitzeko obra publiko handien egoera, bai eta itzaleko bidesariaren modalitatearen pean eginiko inbertsioena ere.

c) Ondasunen inbentarioari buruzko informazioa.

d) ”Aurrekontuan aplikatzeke dauden eragiketen zordunak” izeneko 409. kontuaren mugimenduei buruzko informazioa.

VIII.2. Langileak 

· Ekitaldi bakoitzeko aurrekontuei buruzko foru legean kabineteko behin-behineko langileen ordainsarien zenbatekoa jasotzea. 

· Kontrolatzea ezen ikastetxe itunduetako irakasleen lanpostu hutsak publikoki iragartzen direla eta haiek betetzeko merezimendu eta gaitasun printzipioei begiratzen zaiela.

VIII.3. Administrazio-kontratazioa

· Kontratazio-mahaiak eratu behar dira kontratuei buruzko legedian ezarritako kide guztiekin.

· Prezioen berrikuspena Administrazioaren aldekoa suertatzen den kasuetan, hura eraginkor egitea ziurtagirietan edo ordainketa partzialetan behar den deskontua eginez.

· Kontratazioari buruzko araudia zorrotz betetzea, ziurtatutako prestazioei dagokienez.

VIII.4. Diru-sarrerak

· Kapital-transferentziengatiko diru-sarrerak haiei buruzko araudian ezarritako datetan igortzea.

VIII.5. Diruzaintza

· Ikastetxeen kontu korronteen gaineko kontrol-prozedurak definitu eta ezartzea, horri dagokionez osatuz eta gaurkotuz haien saldoa osatzen duten gastuei eta diru-sarrerei buruzko araudia.

Txosten hau, araudi indardunak ezarritako izapideak bete ondoren, auditore Mª Asunción Olaechea Estanga andreak proposatuta egin da, bera izan baita lan honen arduraduna.
Iruñean, 2011ko azaroaren 2an
Lehendakaria,
Helio Robleda Cabezas
1. eranskina Diru-sarreren eta gastuen bilakaera 2005etik 2010era

	Euroak, milioitan
	2005
	2006
	2007
	2008
	2009
	2.010

	Zuzeneko zergak
	1.539,98
	1.893,49
	2.211,19
	2.100,72
	1.984,11
	1.601,72

	Zeharkako zergak
	1.562,36
	1.672,63
	1.760,93
	1.542,70
	1.422,51
	1.655,30

	Tasak, prezio publikoak eta beste diru-sarrera batzuk
	73,36
	87,69
	100,32
	111,98
	346,58
	395,92

	Transferentzia arruntak
	44,10
	42,28
	58,70
	51,06
	71,80
	76,08

	Ondare bidezko diru-sarrerak
	78,91
	40,44
	60,92
	43,16
	21,08
	15,75

	Diru-sarrera arruntak A
	3.298,71
	3.736,53
	4.192,06
	3.849,62
	3.846,08
	3.744,77

	
	
	
	
	
	
	

	Langile-gastuak
	856,99
	912,88
	974,07
	1.107,07
	1.176,31
	1.164,02

	Ondasun arruntak eta zerbitzuak erostea
	281,75
	335,73
	403,13
	496,78
	511,82
	575,08

	Finantza-gastuak
	46,71
	36,91
	32,54
	30,55
	35,12
	41,78

	Emandako transferentzia arruntak
	1.315,71
	1.409,32
	1.665,22
	1.696,24
	1.642,90
	1.547,41

	Gastu arruntak B
	2.501,16
	2.694,84
	3.074,96
	3.330,64
	3.366,15
	3.328,29

	
	
	
	
	
	
	

	Inbertsioak
	224,82
	199,83
	283,68
	305,98
	341,10
	273,59

	Emandako kapital-transferentziak
	498,49
	611,64
	705,21
	671,38
	624,65
	575,27

	
	
	
	
	
	
	

	Inbertsio errealen besterentzea
	15,14
	17,06
	11,44
	8,09
	12,28
	6,40

	Jasotako kapital-transferentziak
	44,60
	32,47
	69,08
	125,88
	123,50
	41,17

	Kapital-emaitza C
	-663,57
	-761,94
	-908,37
	-843,39
	-829,97
	-801,29

	
	
	
	
	
	
	

	AURREKONTUKO SALDO EZ FINANTZARIOA
 A-B+C
	133,98
	279,75
	208,73
	-324,41
	-350,04
	-384,81

	
	
	
	
	
	
	

	Finantza-aktiboekiko eragiketak  
	-60,32
	-167,36
	-177,81
	-71,23
	-16,28
	2,13

	
	
	
	
	
	
	

	Zorraren amortizazioa
	138,23
	83,87
	30,25
	60,24
	0,03
	103,21

	Hitzartutako zorra  
	138,20
	83,00
	0,00
	240,32
	214,73
	595,21

	
	
	
	
	
	
	

	AURREKONTU EMAITZA 
	73,63
	111,52
	0,65
	-215,56
	-151,62
	109,32

	
	
	
	
	
	
	

	Zorpetze-muga
	% 25,59
	% 28,87
	% 27,42
	% 14,28
	% 13,39
	% 12,24

	Zorpetze-maila
	% 5,61
	% 3,23
	% 1,50
	% 2,36
	% 0,91
	% 3,87

	
	
	
	
	
	
	

	Gastu fiskalik gabe (1)
	
	
	
	
	
	

	Zorpetze-muga, gastu fiskalik gabe
	% 20,97
	% 23,62
	% 21,44
	% 6,89
	% 6,20
	% 6,18

	Zorpetze-maila, gastu fiskalik gabe
	% 6,01
	% 3,50
	% 1,67
	% 2,63
	% 1,01
	% 4,24


(1) Gastu fiskalak zuzeneko zergen bitartezko 1. kapituluan kontabilizatzen dira, eta gastuetan ere bai, zenbateko berean, transferentzia arrunten eta kapital-transferentzien 4. eta 7. kapituluetan, hurrenez hurren.

2. eranskina Emaitzak, aurrekontu-egonkortasunaren eraginetarako

	Euroak, milioitan
	2008
	2009
	2010

	I. AURREKONTUKO SALDO EZ FINANTZARIOA 
	-321
	-347
	-379

	- Administrazio orokorrarena eta haren erakunde autonomoena 
	-324
	-350
	-385

	- Nafarroako Parlamentuarena, Comptos Ganberarena eta Arartekoarena Nafarroako Ikus-entzunezkoen Kontseiluarena eta Nafarroako Kontseiluarena
	3
	3
	4

	Nafarroako Unibertsitate Publikoarena
	 
	 
	2

	II. AURREKONTUKO SALDOAN EGINIKO DOITZEAK 
	-459
	-120
	-218

	  1. Hitzarmen Ekonomikorako ekarpena 
	-278
	-33
	-2

	  Administrazio Zentralaren eta Gizarte Segurantzaren transferentziak 
	11
	9
	3

	  Barneko transferentziak 
	-4
	-2
	

	  2. Europako funtsetako transferentziak 
	-5
	
	

	  3. Diru-bilketa ez-segurua 
	-120
	-56
	-105

	  4. Kapital-ekarpenak. 
	
	-8
	

	  5. Aurrekontuari aplikatzeko dauden eragiketak 
	-5
	-1
	6

	  6. Elkarte publiko-pribatuen bidezko inbertsioengatiko doikuntzak
	-58
	-29
	-113

	 7. Muga-egunera iritsi ez diren interesengatiko doikuntzak
	
	
	-12

	8. ADIFen obrengatik emandako aurrerakinen ondoriozko doikuntzak
	 
	 
	5

	III. ADMINISTRAZIO PUBLIKO GISA HARTZEN DIREN BESTE UNITATE BATZUK 
	-97
	-56
	-13

	IV. FINANTZATZEKO BEHARRA (I.etik III.era) 
	-877
	-523
	-610

	Inbertsio produktiboengatiko kenkaria (BPG erregionalaren % 0,25)
	0
	46
	46

	V. FINANTZATZEKO BEHARRA, AURREKONTU-EGONKORTASUNAREN HELBURUA BETETZEAREN ONDORIOETARAKO
	-877
	-477
	-564

	BPG erregionalaren gaineko finantziazio beharraren % (V. atala) 
	4,7
	2,62
	3,03

	Ezarritako helburua, BPG erregionalaren gaineko ehunekoan adierazia
	0,75
	0,75
	2,4

	
	
	
	

	
	
	
	

	BPG erregionala (milioitan) (EIN)
	18.480,72
	18.183,17
	18.596,18





Foru sektore publikoa





Nafarroako Parlamentua





Foru Komunitateko Administrazioa





NAFARROAKO ARARTEKOA





COMPTOS GANBERA





DEPARTAMENTUAK


(12)





Nafarroako Ikus-entzunezkoen Kontseilua


FORU KOMUNITATEKO ADMINISTRAZIO OROKORRA:





Nafarroako Kontseilua





FUNDAZIO PUBLIKOAK (7)








CPEN, SLU





ERAKUNDE PUBLIKOAK 





Erakundeekiko Harremanak eta Eleduna





Lehendakaritza, Justizia eta  Barne Departamentua





Ekonomia eta Ogasun Departamentua





Toki-administrazioa





Lurraldearen Antolamendu eta Etxebizitza Departamentua





Hezkuntza Departamentua





Osasuna





Herri Lan, Garraio eta Komunikazio Departamentua





Landa Garapeneko eta Ingurumeneko Departamentua





Berrikuntza, Enpresa eta Enplegu Departamentua





Familia, Gazteria, Kirol eta Gizarte Gaiak








Vianako Printzea Erakundeko Departamentua-Kultura eta Turismo Departamentua





ERAKUNDE AUTONOMOAK (12.)





NAPI





ANE





HTN





E/ENI





NLOI





O-NOZ





NMEZ





NEZ





NMA





NBI





NGI





Miguel Servet





Conservac. Patrimonio Histórico  Navarra





Tutela de Personas Adultas





Nafarroako Kalitaterako Fundazioa





Baluarte





Energia  Berriztagarrietarako Prestakuntza





NKI





�
 ERAKUNDE AUTONOMOAK�
�
NAPI:�
Nafarroako Administrazio Publikoaren Institutua�
�
NLA:�
Nafarroako Larrialdietako Agentzia�
�
NZO: �
Nafarroako Zerga Ogasuna�
�
E/ENI:�
Euskarabidea-Euskararen Nafar Institutua�
�
NLOI: �
Nafarroako Lan Osasunaren Institutua�
�
O-NOZ: �
Osasunbidea – Nafarroako Osasun Zerbitzua�
�
NMEZ:�
Nafarroako Mahastizaintza eta Enologi Zentroa�
�
NEZ:�
Nafarroako Enplegu Zerbitzua�
�
NMA: �
Nafarroako Mendekotasun Agentzia�
�
NBI: �
Nafarroako Berdintasunerako Institutua.�
�
NGI: �
Nafarroako Gazteriaren Institutua�
�
NKI: �
Nafarroako Kirolaren Institutua�
�









SOZIETATE PUBLIKOAK (38)





Ikus-entzunezko Arteen eta Zinematografiaren Nafarroako Institutua.

